ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Անհրաժեշտությունը. 
ՀՀ կառավարության վերը նշված որոշման նախագծի ընդունումը պայմանավորված է ՀՀ Ազգային ժողովի տարածքում նոր մասնաշենքի կառուցման նախագծանախահաշվային փաստաթղթերի ձեռքբերման ծառայությունների գծով ծախսերի ֆինանսավորման համար ՀՀ 2020 թվականի պետական բյուջեում միջոցներ նախատեսելու անհրաժեշտությամբ:
	
2. Ընթացիկ իրավիճակը և խնդիրները.

ՀՀ Ազգային ժողովի նոր վարչական մասնաշենքի կառուցմամբ պայմանավորված ՀՀ կառավարության 2019թ-ի դեկտեմբերի 5-ի N 1763-Ն որոշմամբ ՀՀ Ազգային ժողովի «1024. ՀՀ Ազգային ժողովի լիազորությունների իրականացման ապահովում» ծրագրի «31004. ՀՀ Ազգային ժողովի շենքային ապահովվածության բարելավում» միջոցառման՝ բյուջետային ծախսերի տնտեսագիտական դասակարգման 5134 «Նախագծահետազոտական ծախսեր» հոդվածով նախագծահաշվային փաստաթղթերի կազմման համար նախատեսվել էր հատկացնել 51,291.2 հազար դրամ:  Նշված ծառայության ձեռք բերման համար ՀՀ քաղաքաշինության կոմիտեի կողմից հայտարարված մրցույթը կայացել էր 2019թ-ի տարեվերջին, սակայն պայմանագիր չէր կնքվել՝ պայմանավորված ՀՀ կառավարության 2018 թվականի հունիսի 15-ի N 706-Ն որոշման 84-րդ կետով նախատեսված սահմանափակումներով և նախատեսված միջոցները չեն օգտագործվել:	
Բացի այդ, ՀՀ քաղաքաշինության կոմիտեի կողմից առաջարկվել է նախագծանախահաշվային աշխատանքների գծով միջոցներ նախատեսելու հետ միաժամանակ միջոցներ նախատեսել նաև լավագույն երեք էսքիզային առաջարկների դրամական խրախուսման համար՝ հետևյալ չափերով.
առաջին տեղ – 1,000.0 հազար դրամ,
երկրորդ տեղ – 500.0 հազար դրամ 
[bookmark: _GoBack]երրորդ տեղ – 300.0 հազար դրամ
Հիմք ընդունելով վերոգրյալը առաջարկում ենք ՀՀ 2020 թվականի պետական բյուջեով նախատեսված ՀՀ կառավարության պահուստային ֆոնդից ՀՀ Ազգային ժողովի նոր վարչական մասնաշենքի կառուցման նախագծահաշվային փաստաթղթերի կազմման համար ՀՀ Ազգային ժողովի աշխատակազմին հատկացնել 14,200.0 հազար դրամ, որից՝
- 12.400.0 հազար դրամ՝ որպես կանխավճար նախագծանախահաշվային փաստաթղթերի ձեռքբերման ծառայության համար (նախահաշվային արժեքի 25%-ի չափով, հաշվի առնելով, որ նախագծանախահաշվային փաստաթղթերի մշակման համար նախատեսվում է սահմանել առնվազն 6 ամիս ժամկետ),
- 1,800.0 հազար դրամ՝ լավագույն երեք էսքիզային առաջարկների համար դրամական խրախուսում:
Նախագծանախահաշվային փաստաթղթերի մշակման ծառայության մնացորդային արժեքը, ինչպես նաև փորձաքննության ծառայության ձեռքբերման համար անհրաժեշտ գումար առաջարկվում է նախատեսել 2021թ-ին:
Գնումը նախատեսվում է իրականացնել ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու մասին» N 526-Ն որոշման 23-րդ կետի 6-րդ ենթակետի պահանջներին համապատասխան:
Այդ կապակցությամբ ներկայացվում է ՀՀ կառավարության համապատասխան որոշման նախագիծ:
3. Տվյալ բնագավառում իրականացվող քաղաքականությունը. 
Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ ԱԺ աշխատակազմի կողմից:





Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆԱՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտերն են` «Հայաստանի Հանրապետության 2020 թվականի պետական բյուջեի մասին» օրենք և ՀՀ կառավարության 2019 թվականի դեկտեմբերի 26-ի N 1919-Ն որոշումը:





















Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆԱՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ


Նախագծի ընդունման կապակցությամբ պետական կամ տեղական ինքնակառավար-ման մարմնի բյուջեում  ծախսերի և եկամուտների  ավելացում կամ նվազեցում  չի նախատեսվում:

